
𝗗𝗘𝗖𝗘𝗠𝗕𝗘𝗥 𝟮𝟮, 𝟮𝟬𝟮𝟭
SA COVID-19 UPDATE MULA SA DEPT OF HEALTH - MIMAROPA CASE MONITORING 
DASHBOARD NA MAY PETSANG 21 DISYEMBRE: May 1 na nadagdag na bagong 
kaso ng Covid19 sa rehiyon. Sa pinakahuling monitoring, ang Mimaropa ay may 163 
Covid-19 active cases ... Ito ay nasa: Oriental Mindoro 60, Palawan 39, Puerto Princesa 
City 30, Occ Mindoro 16, Romblon 13, Mduque 5. Mayroon 15 na gumaling, at 
walang nasawi. Sa kabuuan, nagkaroon na ng 33,749 Covid19 cases sa Mimaropa 
region; 32,034 ang total recoveries at 1054 ang total deaths sa Covid19.
PIA OCCIDENTAL MINDORO: Limang iba’t ibang lugar sa bayan ng San Jose ang 
pagdarausan ng huling araw ng Bayanihan Bakunahan sa munisipalidad. Binanggit sa 
isang social media post ng LGU San Jose na gaganapin ang pagbabakuna ng 1st 
dose ng Astrazenecca at Janssen, sa mga edad 18 pataas, sa San Jose Pilot 
Elementary School, 6AM – 11AM. Magtuturok naman ng 2nd dose ng Pfizer sa 
Municipal Gymnasium, Jollibee at Divine Word College. (VND)
PIA ORIENTAL MINDORO: Nilagdaan ni Mayor Arnan C. Panaligan ang Appropriation 
Ordinance para sa 2022 General Fund Annual Budget ng lungsod ng Calapan. Ayon 
sa alkalde, makasaysayan ang annual appropriation ng lungsod para sa taong 2022 
dahil umabot ito sa P1.28 bilyon. Ito aniya ang kauna-unahang annual budget na 
umabot sa bilyong piso. Ayon pa sa alkalde, senyales ito ng paglago at pag-unlad na 
ang dapat unahin ay ang mga pangunahing pangangailangan tulad ng sa sektor ng 
edukasyon, pangangalaga ng kalusugan, pabahay, agrikultura at marami pang iba. 
(DN)
PIA MARINDUQUE: Pinangunahan ni Boac Mayor Armi Carrion ang pormal na 
pamamahagi ng financial assistance para sa mga benepisyaryo mula sa Barangay 
Duyay at Tugos na lubhang naapektuhan ng krisis dulot ng African Swine Fever o ASF. 
Katuwang ng nasabing programa ang Municipal Agriculture Office sa pamumuno ni 
OIC Agriculturist Marie Rivadinera at kanyang mga staff, gayundin ang Municipal 
Treasurer's Office sa pangunguna ni Municipal Treasurer Robert Gayutin. Samantala, 
kamakailan lamang ay nauna ng namigay ng pamaskong handog sa mga nabanggit 
na barangay. Nagkaroon din ng pagpupulong na nagtatalakay hinggil sa estado ng 
bayan sa usaping COVID-19 at ASF. (RAMJR)
PIA ROMBLON: Pitong youth organization sa bayan ng Odiongan, Romblon ang 
nakatanggap ngayong araw ng ayuda mula sa lokal na pamahalaan at Odiongan 
Youth Development Office sa pamamagitan ng kanilang progamang pangkabuhayan.
Nakatanggap sila ng mga biik, at mga pakain sa mga ito. Sa nasabing programa, 
binibigyan ng puhunan ang mga kabataan, katulad ng mga biik, kung saan kailangan 
nila itong paramihin para mapagkakitaan. Ayon sa LYDO, malaking bagay ang mga 
ganitong programa sa mga kabataan upang meron silang hanapbuhay at 
maypagkakaabalahan. Paraan rin ito upang mailayo ang mga kabataan sa mga 
masasamang bisyo at hindi magandang gawain. (PJF)
PALAWAN NEWS: Bumalik na kaninang hatinggabi ang signal ng PLDT at SMART sa 
Puerto Princesa City sa Palawan, apat na araw matapos masalanta ang probinsya ng 
bagyong Odette. Samantala, inulat ng PALECO na 12 major lines ang pinatumba ng 
bagyo sa probinsya at on-going na ang restoration sa mga ito. May 13 teams na 
umano ang naka deploy para ayusin ang mga ito. Wala pang malinaw na araw kung 



kelan maibabalik ang kuryente sa ilang lugar sa probinsya. Samantala, hanggang sa 
ngayon ay wala pa ring supply ng tubig sa buong Puerto Princesa City sa Palawan, 
batay sa ulat ng Puerto Princesa City Water District. Ayon sa kanila, lahat ng kanilang 
sources, kabilang ang 11 na patungo sa urban barangays ang hindi gumagana dahil 
walang kuryente ang kanilang mga gensets. Ang mga ito ay ilan lamang sa pinsalang 
iniwan ng bagyong Odette sa siyudad. (PJF)
PIA MIMAROPA: Iniulat ng PDRRMO Palawan sa OCD Mimaropa na nasira ang lahat 
ng bahay sa Kalayaan Island kabilang ang tanggapan ng Phil Coast Guard (PCG) 
Palawan sa lugar sa pagdaan ng Bagyong Odette. Gayumpaman, walang casualty sa 
Kalayaan Islands. Samantala, magpapadala ng karagdang family food packs sa 
Palawan ang RDRRMC Response Cluster sa pangunguna ng DSWD Mimaropa. Mga 
270 ang ipapadala sa PPC sa papamagitan ng eroplano. Ang PCG naman ay 
magpapadala ng barko sa Manila para kumuha ng family food packs. Tinatayang 
1,000 piraso ng family food packs at iba pang kagamitan ang inilaan para sa 
Palawan. Ang lahat ng stocks ay mangagaling sa DSWD National Resources and 
Logistics Management Bureau sa Pasay City. Una rito, tuloy-tuloy ang mga relief 
operation ng mga local disaster risk reduction and management office sa mga 
binagyong lugar sa Palawan. Bilang paghahanda sa Bagyong Odette maaga ang 
pagpupusisyon ng mga LGU ng family food packs at iba pang kasangkapan. (LP)
𝗗𝗢𝗦𝗧-𝗣𝗔𝗚𝗔𝗦𝗔 𝗪𝗘𝗔𝗧𝗛𝗘𝗥 𝗨𝗣𝗗𝗔𝗧𝗘𝗦:

SOUTHERN LUZON WEATHER FORECAST
Forecast area: Bicol region, Marinduque, Romblon, Oriental Mindoro, N. Samar
Issued at: 5:00 AM 22 Dec. 2021
Valid until 5:00 AM tomorrow
⁃ SYNOPSIS: Intertropical Convergence Zone (ITCZ) affecting Southern Mindanao.
⁃ PAGTAYA: Bahagyang maulap hanggang sa maulap na kalangitan na may pulo-
pulong pag-ulan o pagkidlat-pagkulog ang mararanasan sa Kabikulan, Oriental 
Mindoro, Marinduque, Romblon at Northern Samar. Mahina hanggang sa 
katamtaman na hangin mula sa Silangan hanggang sa Hilagang-silangan ang iiral na 
may banayad hanggang sa katamtaman na pag-alon ng karagatan.
— 0 —
“Ako’y ililigtas ng Panginoon sa bawa’t gawa ng masama, at ako’y kaniyang iingatan 
sa kaniyang kaharian sa langit: na sumakaniya nawa ang kaluwalhatian magpakailan 
man. Siya nawa.” - 2 Timothy 4:18

Mimaropa News On the Go 21 December 2021
https://fb.watch/a2185YgtxJ/

ANNOUNCEMENT: 
PDRRMO Palawan has PLDT Services in their Area. You may try calling your provincial
offices in PPC.

LYNDON PLANTILLA

Philippine Information Agency - Mimaropa
0921-7659426 and 0995-4025727

https://fb.watch/a2185YgtxJ/


The information contained in this communication is intended solely for the use of the individual or entity to whom it is addressed and other parties authorized
to receive it. It may contain confidential or legally privileged communication. If you are not the intended recipient, you are hereby notified that any
disclosure, copying, distribution or taking any action in reliance on the contents of this information is strictly prohibited and may be unlawful. If you have
received this communication in error, please notify us immediately by responding to this e‑mail and then immediately delete it from your system. Opinions
contained in this e-mail or any of its attachments do not necessarily reflect the opinions of the Agency.


